
REPUBLIKA E KOSOVES/REPUBLIKA KOSOVA

GJYKATA THEMELORE GJAKOVE - DEGA E GJYKATES RAHOVEC

Numri i Iéndés: 2022:263188

Daté: 23.10.2024

Numri i dokumentit: 06340761
C.nr.788/2022

GJYKATA THEMELORE GJAKOVE — DEGA NE RAHOVEC, Departamenti i Pérgjithshém,
Divizioni Civil, gjygtari Berkan Hamza, me bashképunétoren profesionale Adelina Cmega, né
céshtjen juridike kontestimore té paditésit A.l.I nga Rahoveci, té cilin sipas autorizimit e
pérfagéson avokatja A.H nga Rahoveci, ndaj té paditurit B.H.H nga Rahoveci, té cilin sipas
autorizimit e pérfagéson avokati B.O nga Rahoveci, pér shkak té objektit té kontestit —
kompensimi i démit material dhe jomaterial, me vlerén e objektit té kontestit prej 7,850.00 euro,
pas shqyrtimit kryesor té mbajtur mé datén 14.10.2024 merr, ndérsa me datén 23.10.2024
pérpiloi kété:

AKTGIYKIM

I. APROVOHET pjesérisht e bazuar kérkesépadia e paditésit A.l.I nga Rahoveci ndaj té paditurit
B.H.H.

Il. DETYROHET i padituri B.H.H nga Rahoveci, gé paditésin A.l.I nga Rahoveci, né emér té
démit jo material ta kompensojé, dhe até:

- Né emér té dhimbjeve fIZIKe.......ccooieieieieee e 1,500.00 euro.

- Né emér té frikés s€ pérjetuar... e ..1,500.00 euro.

- Né emér té dhimbjeve shplrterore te perjetuara per shkak te shemtlmlt né shkallen e mesme
e dukshme pE&r Personat € treth...........ccoveeieereee e 3,000.00 euro.

Té gjitha kéto né shumén e pérgjithshme prej 6,000.00 euro, me kamaté ligjore prej 8% nga dita
e marrjes sé kétij aktgjykimi, e deri né pagesén definitive, e né afat prej 15 ditésh nga dita e
marrjes sé kétij aktgjykimi, me pasojat ligjore té pérmbarimit té detyrueshém.

I1l. DETYROHET i padituri B.H.H nga Rahoveci, gé paditésin A.l.I, né emér té démit material
ta kompensojé dhe até:

- Né emér té ndihmés dhe kujdesit té personit té treté............coevveeiiive e s 200.00 euro.

Me kamaté ligjore prej 8% nga data 12.12.2022 (data e parashtrimit t& padisg), e deri né pagesén
definitive, e né afat prej 15 ditésh nga dita e pranimit té kétij aktgjykimi, nén kércénimin e
ekzekutimit té dhunshém me pérmbarim.

IV. REFUZOHET si e pabazuar pjesa tjetér e kérkesépadisé e paditésit A.l.1, pértej shumave té
aprovuar si né pikén Il. dhe I11, té dispozitivit té kétij aktgjykimi.

V. REFUZOHET si e pabazuar pjesa tjetér e kérkesépadisé e paditésit A.1.1, né emér té ushgimit
té pérforcuar (30 dit€) dhe né emér té kompensimit té démit pér rehabilitim fizioterapeutik dhe
Klimatik, né térési si e pa bazuar.

VI. DETYROHET i padituri B.H.H, gé paditésit A.l.I, t’ia paguaj shpenzimet procedurale né
shumén prej 695.40 euro, po ashtu né afat prej 15 ditéve nga dita e pranimit té kétij aktgjykimi,
me pasojat ligjore té pérmbarimit té detyrueshém.

Arsyetim

Paditési A.l.1 nga Rahoveci, pérmes pérfagésuesit té tij té autorizuar, mé datén 12.12.2022 né
kété gjykaté ka parashtruar padiné ndaj té paditurit B.H.H nga Rahoveci, pér shkak té objektit té
kontestit — kompensimi i démit material dhe jomaterial, me vlerén e objektit té kontestit 7,850.00
euro, e precizuar pérmes parashtresés té datés 04.10.2024.

Pérfagésuesja e autorizuar e paditésit Av. A.H, né padi, gjaté shqyrtimit kryesor dhe né fjalén
pérfundimtare, ka deklaruar se mbetet né térési prané padisé dhe kérkesés né padi, té datés
12.12.2022, duke theksuar se éshté i vérteté fakti gé i padituri, me daté 04.06.2021, pikérisht
prané shtépisé sé tij e sulmon kétu paditésin, duke i shkaktuar 1éndime trupore, me pasoja pér
shéndetin, e pér té cilat 1éndime trupore paditési udhézohet edhe né kontestin civil. E njéjta ka
theksuar se pérkundér faktit gé i padituri né pérgjigjen né padi ka ofruar njé marréveshje né njé
shumeé e cila konsideron gé nuk éshté as e pérafért me aq sa do té duhej t¢ kompensohej paditési,
pér 1éndimet trupore té shkaktuara dhe shqgetésimet emocionale, si pasojé e kétyre léndimeve.
Gjykatés i ka propozuar gé té caktojé ekspertét pérkatés té mjekésisé, respektivisht [émenjve
pérkatés, si¢ jané ai i ortopedisé dhe psikiatrisé, pér té pércaktuar 1éndimet, nivelin e tyre, si dhe
pér té pércaktuar llojin e frikés té shkaktuar te paditési. Gjithashtu, ka propozuar gjykatés
dégjohen edhe déshmitaret: L.P dhe Sh.C, si dhe né cilési té palés té dégjohet veté paditési A.l.
Pas pranimit té ekspertizave té ekspertéve pérkatés, ndaj tyre nuk kané asnjé vérejtje, e po ashtu
bazuar né ato ekspertiza, éshté konstatuar qé paditésit i jané shkaktuar déme jo materiale dhe
déme materiale, té cilat edhe mé gjerésisht jané né po até precizim. E njéjta ka theksuar se
térhiget nga propozimi gé né cilési té palés té dégjohet veté paditési A.l. Mé tej ka shtuar se nga
provat e administruara né shqyrtimin kryesor éshté vértetuar se kérkesa e paditésit pér
kompensimin e démit material e jo material éshté e bazuar dhe nisur nga kjo gjendje faktike pa
asnjé médyshje qé kjo kérkesé gjen mbéshtetje né dy fakte kryesore: 1. Baza juridike nuk éshté
kontestuese sepse kjo éshté deklaruar edhe nga parashtresa e vet té paditurit me daté 03.06.2021,
si dhe 2. Lartésia e kérkesépadisé e cila éshté vértetuar me nxjerrjen e ekspertizave ortopedike
dhe psikiatrike ku éshté konstatuar se paditési respektivisht i démtuari pérve¢c démeve jo
materiale né emér té dhimbjeve fizike e frikés sé pérjetuar si dhe natyrén e Iéndimeve ka pérjetuar
edhe dém material. Andaj konsideron gé i padituri pér asnjé moment e me asnjé prové e argument
nuk mund ta kontestoj as bazén e as lartésiné e kérkesépadisé. Prandaj nisur nga kéto té théna pa
dyshim éshté vértetuar fakti se pérgjegjés pér kompensimin e démit éshté i padituri. Gjykatés i
propozoi gé ta aprovoj kérkesépadiné né térési si té bazuar.

Shpenzimet e procedurés i ka kérkuar.

Pérfagésuesi i autorizuar i té paditurit Av. Bilbil Oruci, né pérgjigjen né padi, gjaté shqyrtimit
kryesor dhe né fjalén pérfundimtare, ka deklaruar se e kontestojné padiné dhe kérkesépadiné e

paditésit. Mbesin prané parashtrimeve si né pérgjigje né padi, ndérsa sa i pérket propozimit pér
caktimin e ekspertéve pér vlerésimin e shkallés sé démtimit, e ka kundérshtuar né térési, pér
shkak se né shkresat e 1éndés jané ekspertiza e ekspertit mjeko-ligjor, qé ka pércaktuar se kemi
té béjmé me démtim té lehté trupor, késhtu gé shkalla e démit té shkaktuar tashmé éshté
pércaktuar sipas kétij raporti, me pasoja té pérkohshme pér shéndetin e kétu paditésit. I njéjti ka
theksuar se propozimi pér dégjimin e déshmitareve éshté i pabazuar, ngase ¢éshtja e démtimit té
lehté trupor éshté shqyrtuar né procedurén penale sipas aktgjykimit P.nr.206/2021, né shkresat e
Iéndés. Nisur nga fakti se kemi té béjmé me démtim té lehté trupor, ku kompensimi eventual nuk
mund té kalojé shumén prej 3,000.00 Euro, sipas praktikés gjygésore, e né bazé té rrethanave,
konsideron se oferta e palés sé paditur éshté me vend dhe Kkjo i shérben gé né té ardhmen té
krijohet raporti fginjésor, duke gené se palét ndérgjygése jané fqinjé né mes vete. Me tej ka
shtuar se né bazé té provave té administruara nga gjykata, pérkatésisht ekspertizave mjekésore,
sic jané ekspertiza mjeko-ligjore e Dr. B.C dhe ekspertiza mjeko-ligjore ortopedike-
traumatologjike e Dr. I.S, éshté konstatuar se kemi té béjmé me léndim té lehté trupor me l1éndime
té lehta té shogéruara me dhimbje fizike té intensiteteve té ndryshme. Po ashtu ka deklaruar gé
pér té paditurin mbetet pjesérisht e kontestueshme pérshkrimi i dhimbjeve fizike, sidomos té
intensitetit t& réndé 24 org, si¢ theksohet né ekspertizé "kohé pas kohe deri né marrjen e terapisé
kundér dhimbjeve”, edhe pse i démtuari ka pasur trajtim kundér dhimbjeve menjéheré - tre deri
né katér oré pas ngjarjes, si dhe dhimbjeve fizike té intensitetit t¢ mesém 21 dité, sipas
pérshkrimit né ekspertizé "kohé pas kohe deri né marrjen e terapis€ adekuate”, edhe pse i 1énduari
terapiné adekuate e ka pranuar brenda 4 - 5 ditéve pas ngjarjes. | njéjti e konteston pikén 4, 5 dhe
6 té ekspertizés tek pjesa e démit material, sepse i démtuari nuk ka ofruar asnjé prové me té cilén
do té argumentonte shpenzimet e krijuara né emér té ndihmés sé personit tjetér, né emér té
ushgimit té pérforcuar dhe né emér té rehabilitimit fizioterapeutik dhe klimaterik. Prandaj, i
padituri konsideron se gjykata nuk duhet t& marré parasysh kérkesén pér kompensim né emér té
démit material pér kéto pika. Gjithashtu, i padituri konsideron se tek pika e dyté qé pérshkruhet
shémtimi i mesém trupor kemi té béjmé me shémtim té shkallés sé ulét, gati té padukshém, gé
mund té vértetohet né shikim té paré, prandaj, kété ekspertizé i padituri e konteston vetém
pjesérisht. Po ashtu ka deklaruar se ekspertiza psikiatrike e ekspertit N.F, kryesisht éshté bazuar
né raportet mjekésore, té cilat jané nxjerré nga i démtuari mé shumé se njé vit pas ndodhjes sé
rastit, e té cilat i konsiderojné té papranueshme dhe né kundérshtim me nenin 12 pika 3 t¢ BQK-
sé. Né anén tjetér, kjo ekspertizé éshté bazuar né intervistimin psikiatrik té datés 17.07.2024, tre
vite pas ngjarjes, ku i démtuari éshté Iénduar, duke ardhur né konstatime té pabazuara dhe té
paarsyetuara, duke ekzagjeruar pasojat pas démtimit. Pasojat si emocionet negative, frika,
pasiguria, brengosja, mérzitja, pagjumésia dhe mendimet negative qé kané sjellé shmangie té
aktiviteteve té zakonshme, konsiderojné se nuk jané té vértetuara mjaftueshém nga ana e
ekspertit tre vite pas ngjarjes ku i démtuari ka pésuar Iéndime té lehta trupore, pér kété arsye,
ekspertizén si té tillé e kontestojné térésisht. Ndérsa sa i pérket precizimit té kérkesépadisé pér
té gjitha format e démit, té njéjtén e kontestojné pér nga lartésia e shumés sé kérkuar pér
kompensim té démit material dhe jomaterial, shumat e kérkuara nuk pérkojné me gjendjen
faktike té vértetuar dhe me ekspertiza mjekésore, nuk jané reale dhe né pérputhje me Kriteret e
parapara ligjore dhe né harmoni me praktikén gjygésore. | njéjti ka theksuar se sa i pérket démit
material paditési me asnjé prové nuk ka argumentuar se ka krijuar shpenzime né bazé té pikave
té pérshkruara si né ekspertizén e ekspertit Dr. Ilir Ismailaj, respektivisht sa i pérket pikéve 4, 5

dhe 6, dhe até né emér té ndihmés sé personit tjetér, né emér té ushgimit té pérforcuar dhe né
emér té rehabilitimit fizioterapeutik dhe klimaterik. Nga provat e administruara, si dhe
pretendimet e parashtruara, nuk mund té vértetohet themelésia e kérkesépadisé ndaj té paditurit
sa i pérket lartésisé sé kompensimi. Gjykatés i propozoi gé pas vlerésimit té provave, té merr
aktgjykim konform dispozitave ligjore pozitive.

Shpenzimet e procedurés i ka kérkuar.

Gjykata ka lejuar ndryshimin e kérkesépadisé né kuptimin objektiv, konform nenit 258.1 té LPK-
SE.

Me qéllim té vértetimit té drejté dhe té ploté té gjendjes faktike lidhur me ¢éshtjen konkrete
juridike, gjykata né procedurén e provave té shqyrtimit kryesor - publik té datés 14.10.2024,
sipas propozimit té paléve ka administruar provat dhe até: Raportin té Repartit té Emergjencés,
i Spitalit Rajonal “Isa Grezda”, né Gjakové, me nr. 9141, i datés 04.06.2021, ora 17:00; raportin
mjekésor, té Shérbimit Emergjent t¢ QKMF “Dr. Fahredin Hoti”, né Rahovec, me nr. 443, i datés
04.06.2021, ora 16:20; raportin nga konsulta, me faksimil té Dr. K.Z, i datés 23.11.2022; raportin
nga konsulta, me faksimil té Dr. Q.Sh, i datés 29.11.2022; raportin nga konsulta, me faksimil té
Dr. Q.Sh, i datés 29.11.2022; raportin nga konsulta, me faksimil té Dr. D.G.R, i datés 08.06.2021,
Raportin specialistik, me nr. prot. 14143, i datés 30.11.2022, me vulé té protokollit t¢ SHSKUK-
sé dhe faksimil t& Dr. A.F; faturén nr. ORT452789, e datés 30.11.2022; raportin mjekésor, me
faksimil té Dr. K.I, bashké me kuponin fiskal nr. 4, té datés 22.08.2022; Akt-ekspertim mjeko-
ligjor né bazé té dokumentacionit, i dorézuar né Prokuroriné Themelore né Gjakové, me daté
27.07.2021, punuar nga Dr. B.C; 7 foto bardhé e zi, té paragitura né 3 fage A4; Aktgjykimin
P.nr.206/21, i Gjykatés Themelore Gjakové - Dega né Rahovec, i datés 26.11.2021, i
plotfugishém nga data 16.03.2022, ndérsa i ekzekutueshém nga data 16.07.2024; Njé foto me
ngjyré; ekspertizén psikiatrike, e ekspertit Dr. N.F, e dorézuar né kété gjykaté me daté
06.08.2024, dhe ekspertizén mjeko-ligjore, ortopediko-traumatologjike, e ekspertit Dr. L.S, e
dorézuar né kété gjykaté me daté 22.08.2024.

Gjykata pasi gé béri vlerésimin e secilés prové veg e ve¢ dhe té gjitha sé bashku, mbéshtetur né
dispozitat nga neni 7 dhe 8 i LPK-sg, arriti né pérfundim se né kété ¢éshtje juridiko-civile duhet
vendosur si né dispozitiv té kétij aktgjykimi, pasi gé:

Né kété céshtje kontestimore kontestuese ndérmjet paléve ndérgjygése nuk ishte kontestuese
baza juridike e kérkesépadisé, por kontestuese ishte lartésia e kérkesépadisé.

Me administrimin e raportit té Repartit t¢ Emergjencés, té Spitalit Rajonal “Isa Grezda”, né
Gjakové, me nr. 9141, i datés 04.06.2021, ora 17:00; raportin mjekésor, té Shérbimit Emergjent
té QKMF “Dr. Fahredin Hoti”, né Rahovec, me nr. 443, i datés 04.06.2021, ora 16:20, gjykata
ka vértetuar faktin se né ditén kur ka ndodhur mosmarréveshja ndérmjet paditésit dhe té paditurit
me daté 04.06.2021, paditési A.l ka pranuar tretman mjekésor, pér shkak té Iéndimeve té
shkaktuara nga i padituri B.H.

Me administrimin e raportit nga konsulta, me faksimil té Dr. D.G.R, i datés 08.06.2021, gjykata
ka vértetuar faktin se paditési me daté 08.06.2021, dy (2) dite pasi gé ka ndodhur

mosmarréveshja ndérmjet paditésit dhe té paditurit, ka pranuar tretman mjekésor nga Doktori i
Stomatologjiseé.

Me administrimin e raportit mjekésor, me faksimil té Dr. K.I, bashké& me kuponin fiskal nr. 4, té
datés 22.08.2022, gjykata ka vértetuar faktin se paditésit pas ekzaminimit klinik dhe
rentgenologjik té dhémbéve 11 dhe 12 i éshté larguar mveshja e porcelanit pasi gé i éshté thyer
nga goditja. Po ashtu paditésit ka vazhduar shérimin, si dhe té njéjtit i jané vendosur 2 kurora
zirkon, ndérsa shuma e pérgjithshme e trajtimit ka gené né vleré prej 300.00 euro.

Me administrimin e aktgjykimit P.nr.206/21, i Gjykatés Themelore Gjakové-Dega né Rahovec,
I datés 26.11.2021, i plotfugishém nga data 16.03.2022, ndérsa i ekzekutueshém nga data
16.07.2024, gjykata ka vértetuar faktin se i padituri B.H.H, éshté shpallur fajtor pér veprén
penale Léndimi i lehté trupor nga neni 185 par. 2 lidhur me nén. par. 1.4 té KPRK-sé, té kryer
ndaj té démtuarit, kétu paditésit A.l.

Me administrimin e ekspertizés psikiatrike, té ekspertit Dr. N.F, e dorézuar né kété gjykaté me
daté 06.08.2024, gjykata ka vértetuar faktin se paditési se duke u bazuar né raportet mjekésore
gé gjenden né shkresat e Iéndés dhe ekzaminimit té drejtpérdrejté té paditésit me datén
17.07.2024, éshté konstatuar se paditési A.l, me daté 04.06.2021, né momentin e léndimit ka
pérjetuar: Friké té intensitetit té larté né javén e paré pas sulmit, e cila éshté shprehur né formé
té shfagjes sé shpeshté dhe persitente t€ emocioneve negative si friké, pasiguri, mérzitje,
pagjumési dhe mendime negative qé kané sjellé shmangie nga aktivitetet té zakonshme. Frika e
intensitetit t& mesém ka vazhduar pér dy javé me njé prezencé té kohépaskohshme té frikeés,
pasigurisé, mérzitjeve, kujtimeve traumatike té rastit dhe mendimeve negative. Friké e
intensitetit té ulét ka vazhduar rreth 6 muaj me njé prezence té stresit té tepruar post - traumatik,
ndjeshmérisé emocionale, parashikimeve negative dhe disponimit té ulur. Pér kété ka marré edhe
trajtim psikiatrik ku i jané pérshkruar barérat kundér ankthit dhe depresionit.

Me administrimin e ekspertizés mjeko-ligjore, ortopediko-traumatologjike, té ekspertit Dr. IS,
e dorézuar né kété gjykaté me daté 22.08.2024, gjykata ka vértetuar faktin se duke u bazuar né
raportet mjekésore gé gjenden né shkresat e 1éndés dhe ekzaminimit té drejtpérdrejté té paditésit
me daté 17.08.2024 éshté konstatuar se paditési A.l me daté 04.06.2021 ka pésuar kéto léndime
trupore: Ndrydhje té kokés, plagé té hapur né regjionin ballor me 10 (dhjeté) sutura (gepje),
plagé né dorén e djathté me 2 (dy) sutura (gepje), plagé né krahun e majté me 2 (dy) sutura
(gepje), dhe ndrydhje né regjionet e brylave dhe supeve né té dy anét. Kéto léndime
karakterizohen si Iéndime té lehta trupore. Po ashtu éshté konstatuar se me daté 04.06.2021 né
momentin e pésimit té Iéndimit paditésit i jané shkaktuar: Dhimbje fizike té intensitetit
posacérisht té rénda té cilét kané zgjatur 30 minuta, dhimbje fizike té intensitetit té réndé té cilét
kané zgjatur pér 24 oré (kohé pas kohe deri né marrjen e terapisé kundér dhimbjes), dhimbje
fizike té intensitetit t&¢ mesém té cilét kané zgjatur pér 21 dité, (kohé pas kohe deri né marrjen
terapisé kundér adekuate), si dhe dhimbje fizike e intensitetit té lehté, e cilat kané zgjatur 1 muaj.
Po ashtu éshté konstatuar se ka shémtim té mesém trupor nga plaga rreth 10 cm, e cila plagé
géshté né vend té dukshém, si dhe i éshté démtuar mimika né até pjesé té fytyrés. Eshté konstatuar
se zvogeélimi té aktivitetit té pérgjithshém jetésor nuk ka. Po ashtu éshté konstatuar se ndihma e
personit tjetér ka gené e nevojshme pér 3 javé, ndérsa ushgimi i nevojshme ka gené i nevojshém
deri né 30 dité né kuptim té pérzgjedhjes sé ushgimit té pasuar me proteina, minerale dhe

vitamina. Rehabilitimi fizioterapeutik dhe klimatik ka gené i nevojshém né kohézgjatje prej 10
ditéve pér shkak té 1éndimeve né té dy anét e supeve dhe né koke.

Gjykata ka ftuar ekspertin psikiatér Dr. N.F, né seancén e datés 14.10.2024, i cili né kété seancé
ka deklaruar se mbetet né térési prané ekspertizés sé dhéné me shkrim té datés 18.07.2024, me
té cilén ka pérshkruar pérjetimin e frikés, nga ana e paditésit A.l, si pasojé e sulmit fizik té
pérjetuar. Té gjitha dokumentet mjekésore qé i ka cekur né ekspertizé, i ka pasur né shikim dhe
i ka analizuar. I njéjti ka theksuar se dokumentet gé jané té vitit 2022, nuk i ka futur né dhénien
e mendimit pér frikén, sepse pikérisht né fagen 2, ai e ka pérshkruar frikén sekondare té
intensitetit té ulét, qé ka vazhduar rreth 6 muaj, gé i bie rasti i sulmit fizik ka ndodhur me daté
04.06.2021, ndérsa ai e ka pérshkruar pérjetimin e frikés deri 6 muaj pas sulmit fizik, gé d.m.th.,
nuk i ka marr né vlerésim ato raporte. Por normalisht kur e bé&jné listimin, i shénojné dhe i
shikojné té gjitha dokumentet gé i jep pala dhe gjykata. Mé tej ka shtuar se e analizojné ¢do
dokument mjekésor gé kané dhe mendimin e mbi pérjetimin e njé traume, né kété rast frike, e
bazojné edhe né vlerésimin apo ekzaminimin psikiatrik qé ia béjné palés. Pérjetimi i frikés mund
té jeté subjektiv, individual dhe mund qgé personat té mos kérkojné fare ndihmé psikiatrike dhe
psikologjike, po ashtu kur né bazé té vlerésimeve té tyre psikiatrike e vlerésojné se ka pérjetuar
friké, e japin kété edhe né mungeseé té njé dokumentacioni mjekésor. Andaj éshté shumé e qarté
né ekspertizé gé ai ka béré njé vlerésim psikiatrik me datén e caktuar dhe ka gené njé vlerésim
dhe jo disa vlerésime, si dhe njé ekspert e vlieréson me kompetencén e tij profesionale se sa kohé
i duhet pér té ardhur deri te njé vlerésim valid, profesional.

Gjykata ka ftuar ekspertin e ortopedisé — traumatologjisé Dr. 1.S, né seancén e datés 14.10.2024,
i cili né kété seancé ka deklaruar se mbetet né térési prané mendimit té& dhéné né ekspertizg, |
njéjti ka theksuar né raportin numér 4 dhe 6, jané pérjashtuar pér shkak té kohés sé paragitjes,
ndérsa raporti ortopedik numér 5, &shté 1 njéjti me diagnozat e pérshkruara né Spitalin “Isa
Grezda”, né Gjakové, q€ do t€ thoté se raporti éshté identik, andaj diagnozat e raportit jané
identike, t& pérshkruara sikurse né raportin e Spitalit né Gjakové.

Gjykata té dy ekspertizat i vleréson té hartuara dhe té argumentuara miré dhe né ményré
profesionale, pasi gé¢ mendimet sqarimet e tyre jané dhéné duke u bazuar né shkresat e Iéndés
dhe ekzaminimin e paditésit, andaj té njéjtat i pranoj té besueshém dhe té njéjtave ia fali besimin
né plotési.

Gjykata vendosi ta aprovojé pjesérisht kérkesépadiné e paditésit pér faktin se sipas vlerésimit té
saj né kété céshtje juridike kontestimore kemi té béjmé me shkaktimin e démit jo material dhe
material, si pasoj e Iéndimit té paditésit A.l.I me daté 06.06.2021, i shkaktuar nga i padituri
B.H.H. Baza juridike e kérkesépadisé buron nga neni 136 i LMD-sé, ku parashihet se “Kush i
shkakton tjetrit dém ka pér detyré ta kompensojé, pérveg nése vértetohet se démi éshté shkaktuar
pa fajin e tij”. Ndérsa neni 140 e té njéjtit ligj parasheh se “Fajésia ekziston kur démtuesi e ka
shkaktuar démin me dashje ose nga pakujdesia”. Baza juridike e kérkesépadisé éshté vértetuar
me aktgjykimin P.nr.206/21, té Gjykatés Themelore Gjakové - Dega né Rahovec, té datés
26.11.2021, i plotfugishém nga data 16.03.2022, ndérsa i ekzekutueshém nga data 16.07.2024,
me té cilin i padituri &shté shpallur fajtor dhe me ekspertizén e ekspertit Dr. 1.S, té dorézuar né

kété gjykaté mé datén 22.08.2024, sipas té cilés éshté konstatuar me rastin e shkaktimit té
Iéndimit me daté 04.06.2021, paditési A.l ka pésuar kéto léndime trupore: ndrydhje té kokés,
plagé té hapur né regjionin ballor me 10 (dhjeté) sutura (gepje), plagé né dorén e djathté me 2
(dy) sutura (gepje), plagé né krahun e majté me 2 (dy) sutura (gepje), dhe ndrydhje né regjionet
e brylave dhe supeve né té dy anét, té cilét Iéndime karakterizohen si Iéndime té lehta trupore.
Po ashtu éshté konstatuar se me daté 04.06.2021 né momentin e pésimit té l1éndimit paditésit i
jané shkaktuar: dhimbje fizike té intensitetit posacérisht té rénda té cilét kané zgjatur 30 minuta,
dhimbje fizike té intensitetit té réndé té cilét kané zgjatur pér 24 oré (kohé pas kohe deri né
marrjen e terapisé kundér dhimbjes), dhimbje fizike té intensitetit t& mesém té cilét kané zgjatur
pér 21 dité, (kohé pas kohe deri né marrjen terapisé kundér adekuate), si dhe dhimbje fizike e
intensitetit té lehté, e cilat kané zgjatur 1 muaj. Po ashtu éshté konstatuar se ka shémtim té mesém
trupor nga plaga rreth 10 cm, e cila plagé éshté né vend té dukshém, si dhe i éshté démtuar
mimika né até pjesé té fytyrés. Eshté konstatuar se zvogélimi té aktivitetit té pérgjithshém jetésor
nuk ka, ndihma e personit tjetér ka gené e nevojshme pér 3 javé, ndérsa ushgimi i nevojshme ka
gené i nevojshém deri né 30 dité né kuptim té pérzgjedhjes sé ushgimit té pasuar me proteina,
minerale dhe vitamina. Rehabilitimi fizioterapeutik dhe klimatik ka gené i nevojshém né
kohézgjatje prej 10 ditéve pér shkak té léndimeve né té dy anét e supeve dhe né koké. Ndérsa
me ekspertizén psikiatrike, e dorézuar me daté 06.08.2024, nga eksperti Dr. N.F, éshté konstatuar
se né momentin e lIéndimit paditési A.l ka pérjetuar: friké té intensitetit té larté né javén e para
pas sulmit, e cila éshté shprehur né formé té shfagjes sé shpeshté dhe persitente té€ emocioneve
negative si friké, pasiguri, mérzitje, pagjumési dhe mendime negative gé kané sjellur shmangie
nga aktivitetet té zakonshme. Friké e intensitetit t¢ mesém ka vazhduar pér dy javé me njé
prezenceé té kohépaskohshme té frikés, pasigurisé, mérzitjeve, kujtimeve traumatike té rastit dhe
mendimeve negative. Friké e intensitetit té ulét ka vazhduar rreth 6 muaj me njé prezencé té
stresit té tepruar post - traumatik, ndjeshmérisé emocionale, parashikimeve negative dhe
disponimit té ulur. Pér kété ka marré edhe trajtim psikiatrik ku i jané pérshkruar barérat kundér
ankthit dhe depresionit. Me veté faktin e ekzistimit té aktgjykimit té plotfugishém penal i cili
éshté res judicata, prej té cilit vértetohet forma e fajésisé, e ka bindur gjykatén gé duhet ta
aprovojé kété kérkesépadi. Kjo pér faktin se sipas nenit 14 té LPK-sé, thuhet se: “Né procedurén
kontestimore gjykata, né piképamje té ekzistimit té veprés penale dhe té pérgjegjésisé penale té
kryerésit, éshté e lidhur me aktgjykimin e formés sé preré té gjykatés penale, me té cilin i
pandehuri éshté shpallur fajtor”. Me kété aktgjykim dhe me shkallén e 1éndimeve té pésuara
nga paditési si rezultat i ngjarjes sé ndodhur mé datén 04.06.2021, paraqgitet lidhja kauzale
ndérmjet veprimit démtues té paditésit dhe pasojés sé shkaktuar né drejtim té té paditurit.

Sa i pérket lartésisé sé kérkesépadisé né lidhje me démin jomaterial, gjykata ka vendosur qé kéto
Iéndime trupore té i trajtojé si Iéndime té lehta trupore pér shkakun se nga ekspertiza e ekspertit
ortoped — traumatolog, Dr. I.S kéto Iéndime jané kategorizuar si léndime té lehta trupore.
Né Kkété rast, gjykata ka vendosur si né pikén Il té dispozitivit té kétij aktgjykimi pér faktin se
shumat e vendosura té jené njé satisfaksion pér paditésin dhe se kéto shuma jané vendosur né
pajtueshméri té ploté me praktikén gjygésore. Né kété rast, gjykata vendosi ta aprovojé
kérkesépadiné né emér té dhimbjeve fizike né shumén prej 1,500.00 euro, pér shkak se léndimet
e marra nga paditési, cilésohen si Iéndime té lehta trupore, e né bazé té ekspertizés, te paditési
dhimbje fizike té intensitetit posacérisht té rénda té cilét kané zgjatur 30 minuta, dhimbje fizike

té intensitetit té réndé té cilét kané zgjatur pér 24 oré (kohé pas kohe deri né marrjen e terapisé
kundér dhimbjes), dhimbje fizike té intensitetit t& mesém té cilét kané zgjatur pér 21 dité, (kohé
pas kohe deri né marrjen terapisé kundér adekuate), si dhe dhimbje fizike e intensitetit té lehtg,
e cilat kané zgjatur 1 muaj. Gjithashtu, gjykata vendosi ta aprovojé kérkesépadiné né emér té
frikés sé né shumén prej 1,500.00 euro pér shkak se paditési pér shkak té shkaktimit té Iéndimit
ka pérjetuar friké té intensitetit té larté né javén e para pas sulmit, e cila éshté shprehur né formé
té shfagjes sé shpeshté dhe persitente t€ emocioneve negative si friké, pasiguri, mérzitje,
pagjumési dhe mendime negative gé kané sjellé shmangie nga aktivitetet t€ zakonshme. Friké e
intensitetit t& mesém ka vazhduar pér dy javé me njé prezencé té kohépaskohshme té frikeés,
pasigurisé, meérzitjeve, kujtimeve traumatike té rastit dhe mendimeve negative. Friké e
intensitetit t& ulét ka vazhduar rreth 6 muaj me njé prezence té stresit té tepruar post - traumatik,
ndjeshmérisé emocionale, parashikimeve negative dhe disponimit té ulur. Pér kété ka marré edhe
trajtim psikiatrik ku i jané pérshkruar barérat kundér ankthit dhe depresionit. Gjithashtu, gjykata
ka vendosur gé ta aprovojé kérkesépadiné né shumén prej 3,000.00 euro né emér té shémtimit
trupor pér shkak se éshté konstatuar se paditési ka shémtim té mesém trupor nga plaga rreth 10
cm, e cila plagé éshté né vend té dukshém, si dhe i &shté démtuar mimika né até pjesé té fytyrés.
Baza juridike e vendosjes né lidhje me lartésiné e shpérblimit buron né nenin 183 par.1 té LMD-
sé, sipas té cilit “Pér dhembjet e pésuara fizike, pér dhembjet e pésuara shpirtérore pér shkak té
zvogélimit té aktivitetit jetésor, té€ shémtimit, té cenimit té autoritetit, té nderit, té lirive ose té té
drejtave té personalitetit, té vdekjes sé personit té aférm, si dhe frikés, gjykata, po té konstatojé
se rrethanat e rastit sidomos intensiteti i dhembjeve dhe i frikés dhe zgjatja e tyre e arsyetojné
kété, do té gjykojé shpérblimin e drejté né té holla, pavarésisht nga shpérblimi i démit material
si dhe nga mungesa e démit material”, ndérkaq sipas nenit 174 t¢ LMD-sé pércaktohet gé
“Gjvkata duke marr parasysh edhe rrethanat qé jané shkaktuar pas shkaktimit té démit, do té
gjykojé shpérblimin né njé shumé e cila éshté e nevojshme qé gjendja materiale e té démtuarit té
sillet né até gjendje né té cilén do #é kishte gené po té mos kishte veprim démtues”. Me rastin e
vendosjes né lidhje me lartésiné e shpérblimit té démit, gjykata kishte parasysh edhe shkallén e
démit gé i éshté shkaktuar paditésit, ndérsa kjo buron né nenin 183 par.2 té¢ LMD-sé, sipas té cilit
“Me rastin e vendosjes pér kérkesén pér shpérblimin e démit jo material, si dhe pér lartésiné e
shpérblimit té tij, gjykata do té kujdeset pér réndésiné e cenimit té sé mirés dhe té géllimit té cilit
i shérben ky shpérblim, por edhe pér até, se me te mos té favorizohen synimet gé nuk jané né
pajtim me natyrén e saj dhe me géllimin shogéror ”. Pér té gjitha kéto kategori, duke u bazuar né
ekspertizat mjekésore, pér shpérblimin e démit né rastin konkret gjykata ka vendosur sipas
¢muarjes sé liré, e kjo duke u bazuar né nenin 323 té LPK-sg, sipas té cilit “Po ¢é se vértetohet
se palés i takon e drejta qé t’i shpérblehet démi me té holla apo me sende té zévendésueshme,
por pa mundési gé té caktohet shuma e té hollave, apo sasia e sendeve té tilla, apo se njé gjé e
tille do té mund té béhej me véshtirési shumé té médha, gjykata pér kété do té vendosé sipas
¢muarjes sé liré”.

Gjykata ka vendosur si né pikén IV té dispozitivit té kétij aktgjykimi pér faktin se sipas vlerésimit
té saj me shumat e aprovuara né pikén Il té dispozitivit té kétij aktgjykimi, arrihet satisfaksioni
I nevojshém né lidhje me démin qé i éshté shkaktuar paditésit né aksidentin gé éshté objekt i kétij
kontesti. Vlerat e aprovuara jané né harmoni té ploté me pritshmériné e krijuar né rastin konkret,
prandaj edhe ka vendosur gé ta refuzojé shumén pértej shumés sé aprovuar. Me rastin e

vendosjes, gjykata pati pér bazé shkallén e Iéndimit, natyrén e 1éndimit, moshén e paditésit gé
né rastin konkret éshté i démtuar, por gé shuma e kérkuar éshté dukshém mé e larté nga ajo gé
gjykata vleréson se né rastin konkret do té jeté satisfaksion pér démin e shkaktuar.

Sa i pérket démit material, gjykata ka vendosur gé ta aprovojé kérkesépadiné e paditésit A.l, né
emér té pérkujdesjes té personit té treté, dhe té kompensojé né shumén 200.00 euro, pasi si¢ edhe
éshté konstatuar me ekspertizén e Dr. IS, pér shkak té Iéndimit t€ shkaktuar me datén
04.06.2021, ndihma e personit tjetér té paditési A.l ka gené e nevojshme né kohézgjatje prej 3
javé. Andaj gjykata konsideron se kjo shumeé si e tilla éshté pajtueshméri me démin material qé
| éshté shkaktuar paditésit.

Gjykata vendosi ta refuzojé kérkesépadiné e paditésit lidhur me kompensimin e démit lidhur me
té ushqgimit té pérforcuar (30 dité) né shumén prej 300.00 euro dhe rehabilitimin fizioterapeutik
dhe klimatik né shumén prej 220.00 euro, edhe pse nga ekspertiza éshté konstatuar se te paditési
ka gené i nevojshém ushgimi i pérforcuar (30 dité), ndérsa rehabilitimi fizioterapeutik dhe
Klimatik pér Iéndimet e krahut ka gené i nevojshém pér 10 dité pér shkak té Iéndimeve né té dy
anét e supeve dhe né koké. Mirépo sipas vlerésimit té gjykatés nga data e shkaktimit té Iéndimit
deri né pérfundim té shqyrtimit gjygésor paditési me asnjé prové gjykatés nuk i ka vértetuar gé i
njéjti né emér té ushqgimit té pérforcuar (3 javé) si dhe né emér té trajtimit — rehabilitimit
fizioterapeutik, i jané shkaktuar kéto shpenzime né shuma si¢ pretendon paditési, sipas
kérkesépadisé sé precizuar. Andaj, gjykata se né rastin konkret né mungesé té provave
kérkesépadiné e paditésve lidhur me kompensimin e démit pér té ushgimit té pérforcuar (3 javé)
dhe rehabilitim fizioterapeutik dhe klimatik, e ka refuzuar si té pa bazuar.

Gjykata propozimin e pérfagésueses sé autorizuar té paditésit pér dégjimin e déshmitareve: L.P
dhe Sh.C, e ka refuzuar pér shkak se pérgjegjésia e té paditurit lidhur me shkaktimin e démit
material dhe jo material ndaj paditésit nuk ka gené kontestuese, si dhe e njéjta éshté vértetuar
me aktgjykimin P.nr.206/21, i Gjykatés Themelore Gjakové - Dega né Rahovec, si dhe
deklarimit té paditésit né pérgjigjen né padi té datés 03.05.2023. Andaj, sipas vlerésimit té
gjykatés dégjimi i déshmitareve té lartcekur ka gené i panevojshém.

Gjykata ka analizuar edhe provat tjera dhe pretendimet tjera té paléve ndérgjyqése, mirépo té
njéjtat nuk kané impakt né vendosjen ndryshe nga dispozitivi i kétij aktgjykimi.

Vendimi lidhur me lartésiné e kamatés éshté marré duke u mbéshtetur né dispozitén e nenit 382
té LMD-sé.

Nga té lartcekurat, duke u mbéshtetur né dispozitat e nenit 136 par. 1, nenit 174 si dhe nenit 382
té LMD-sé, por edhe té nenit 143 té LPK-sé, vendosi si né dispozitiv té kétij aktgjykimi.

Vendimin mbi shpenzimet procedurale gjykata e mori né kuptim té nenit 449 dhe 452 té LPK-
sé, né kuptim té kompensimit té shpenzimeve té palés gjyqgfituese, duke vendosur gé i padituri
t’ia kompensojé paditésit shumén si né pikén V1. té dispozitivit té kétij aktgjykimi, qé i referohen
pérpilimit té padisé né shumé prej 104.00 euro, taksés gjygésore né shumé prej 21.00 euro, pér
dy seanca té mbajtura nga 135.20 euro pér seancé, apo pér dy seancat shumén prej 270.40
euro, si dhe pér ekspertizat shumén prej 300.00 euro, né shumén e pérgjithshme prej 695.40 euro.

Nga té lartcekurat e duke u bazuar né nenin 143 té LPK-sé, gjykata vendosi si né dispozitiv té
kétij aktgjykimi.

GJYKATA THEMELORE GJAKOVE — DEGA NE RAHOVEC
Departamenti i Pérgjithshém — Divizioni Civil
C.nr.788/2022, mé daté 23.10.2024

Bashképunétore profesionale Gjyqtari
Adelina Cmega Berkan Hamza

KESHILLE JURIDIKE: Kundér kétij aktgjykimi, pala e pakénaqur ka té drejté ankese né afatin
prej 15 ditéve pas dités sé pranimit té té njéjtit, Gjykatés sé Apelit né Prishting, e népérmjet té
késaj gjykate.

